
Ekskluzive | Plumba né mes té

ahengut familjar ne Prizren - Policia
sekuestron dy armé, 28 gézhoja dhe
arreston dy persona

9 Sinjali.com 01 Gusht 2026 12:30 f

Njé aheng familjar né fshatin Korishe té Prizrenit pérfundoi me
ndérhyrjen e Policisé, pasi té shténat me armeé zjarri cuan né
arrestimin e dy personave dhe sekuestrimin e arméve e municionit.

Sinjali méson se té arrestuar jané Agron Begqiri rreth 39-vjecar dhe
Arben Nrecaj rreth 40-vjecar.

Sipas burimeve, pas raportimit pér té shténa me arme, né vendin e
ngjarjes kané dalé hetuesit e Stacionit Policor Prizren-Veri, krimteknikét
dhe njésité mbéshtetése, té cilét kané kryer ekzaminimin e vendit té
ngjarjes.

Gjaté keqyrjes sé terrenit, né rrugéen prané shtepisé ku po mbahej
ahengu familjar jané gjetur dhe sekuestruar 28 gézhoja, té cilat dyshohet
se ishin shkrepur gjaté festeés.

Hetimet kané cuar né identifikimin e dy té dyshuarve, te té cilét Policia
ka sekuestruar:

e njé pistoleté me gaz, pa numér serik dhe pa mbishkrim, me njé
karikator;

e njé pistoleté Glock 17 Gen 5, kalibér 9x19 mm, me njé karikator té
mbushur me 7 fisheké.

Gjaté intervistimit né prani té avokatéve mbrojtés, Agron Beqiri dhe
Arben Nrecaj kané pranuar se armét ishin né posedim té tyre dhe kané
deklaruar se kishin shkrepur disa heré né ajér gjaté ahengut.

Me urdhér té Prokurorit té Shtetit, ndaj tyre éshté iniciuar proceduré
penale pér veprat “Mbajtja né pronési, kontroll ose posedim té
paautorizuar té arméve” dhe “Shkaktimi i rrezikut té pérgjithshém”,
ndérsa té dy jané ndaluar pér 48 ore.

Rasti mbetet nén hetim.

Shénim: Personat e apostrofuar né kété artikull prezumohen té
pafajshém derisa fajésia e tyre té mos provohet me vendim té formeés
sé preré nga gjykata.

Sinjali - aty ku e vérteta flet para lajmit!

Gazeta Sinjali mirembahet nga kompania "Sinjali" sh.p.k. Materialet dhe
informacionet e Gazetés Sinjali nuk mund té kopjohen, té shtypen, ose té
pérdoren né c¢farédo forme tjetér, pa leje nga redaksia.

